
1 маусым – халықаралық балаларды қорғау күні
Балалар бар жақсылыққа лайықты

1 маусым күні Қазақстанда  халықаралық балаларды қорғау күні  тойланады.
Баланың ең сенімді қорғанысы – дені сау, тату, берекелі отбасы. Балалар біздің
үмітіміз, болашағымыз. Қуаныш пен шаттыққа толы балалық шақтан асқан
сұлулық жоқ, оны солай ету – отбасының, қоғамның, мемлекеттің міндеті. Ба-
лаларды қорғау күнінің мақсаты – балалардың өмір сүруге, пікір бостандығына,
білім алуға және қорғауға құқығы бар екенін еске салу.

Балалар - біздің басты құндылығымыз және ортақ жауапкершілігіміз.
Сондықтан аталмыш мерекенің маңызы жоғары. Болашақ балалардан баста-
лады, сондықтан еліміздің ең кішкентай азаматтарының жан-жақты дамуы үшін

жағдай жасау, олардың құқықтары мен мүдделерін
қорғау мемлекеттік басым міндеттердің бірі болып
табылады.

Балалардың сапалы білім алуы үшін біздің ауда-
нымызда жаңа үрдістерді ескере отырып, заманауи
балабақшалар мен мектептер ашылуда, білім беру
объектілерінің материалдық-техникалық
жабдықталуы нығайтылуда, мектептен тыс меке-
мелер жаңғыртылуда, сонымен бірге балалардың
шығармашылық қабілеттерін дамыту мақсатында
түрлі жобалар іске асырылып келеді. 

Мереке күні Тәуелсіздік саябағының жазғы сах-
насында Жаңаарқа ауданының білім бөлімі және
аудандық мәдениет үйі бірлесіп "Біз бақытты ба-
ламыз" атты мерекелік іс-шара өткізді. Қазақ тілін-
дегі балалар әндерін сұрыптаған "Әншуақ"
аудандық фестивалімен басталған іс-шарада  аудан
әкімі Қанат Шубайұлы Қожықаев құттықтау сөз
сөйледі. 
Одан соң, мереке иелері "Әрқашан күн сөнбесін!"

асфальтқа сурет салу, "Көңілді сөре"  жарысы,
"Кім жүйрік" зияткерлік сайыс, "Жас велосипед-

шілер" жарысы, "Асық ату" ойындары бойынша қызғылықты жарысқа түсті. Іс-шараның әр бөлімі бойынша
балалар білім бөлімінің
сыйлықтарымен марапатталды.
"Әншуақ" гала-концертінде ән
айтқан барлық оқушыларды
аудандық білім бөлімінің бас-
шысы Махаббат
Ермұханбетқызы Балабаева
құттықтап,  мадақтамамен және
сыйлықтармен марапаттады.
Тәуелсіздік саябағында ата ана-

ларымен бірге келген
бүлдіршіндер үшін түрлі
ойыншықтар, тәттілер мен су-
сындар, тіскебасарлар сатылды.
Тіпті балмұздақты тегін таратқан
кәсіпкерлер болды. Балалардың
көңілін көтеру үшін арнайы кел-
ген аниматорлар
қызығушылықпен қабылданды.
Балалар олармен бірге би билеп,
фотосуретке түсті. 
Осы мазмұндағы мереке дәл осы уақытта О.Баубеков атындағы саябақта Б.Өтешов атындағы үлгілі балалар

кітапханасының ұйымдастыруымен өкізілді.  "Бақытты балалар - бақытты ел" аталған іс – шарада түрлі
ойындар ойнатылып, сыйлықтар үлестірілді. 
Адам өміріндегі ең үлкен бақыт - ұрпақ өсіру, бала тәрбиелеу. Бүгінгі бала елдің ертеңі, болашағы, ұлттың

жалғасы. Иә, қай мемлекет болсын бала тәрбиесіне ерекше көңіл бөлетіні сөзсіз. Бар жақсылығын баларына
көрсетіп, олардың жан-жақты тәрбиелі, саналы болып есеюіне қамқорлығын аямайтын мемлекеттің де
болашағы жарқын болмақ. Балалардың өмірі мен құқықтарын, бостандығын сақтау, білім алу мен дем
алуына жағдай жасау, денелік және психологиялық жәбірлеуден, балалар еңбегінің эксплуатациясынан
қорғау құқықтарын сақтауға бәріміз атсалысуымыз керек.

Балаларымыз тәуелсіз Қазақстанмен бірге өсіп-өніп, ата-анасының, елінің мақтанышы болсын. Балалар
бар жақсылыққа лайық! 

Қуаныш ауданБайұлы

"Сложились очень добрые, 
доверительные отношения" - 

Путин о Токаеве

Президент России Владимир Путин заверил, что у него сложились доб-
рые и доверительные отношения с Касым-Жомартом Токаевым, передает
корреспондент Tengrinews.kz.
"Мы в постоянном контакте с Касым-Жомартом Кемелевичем. У нас сло-
жились очень добрые, доверительные отношения. Сейчас, если говорить
об энергетике, не только в Узбекистан будем подавать газ, но и северный
Казахстан нуждается в наших энергоносителях. Да, Казахстан и сам про-
изводит, но тем не менее есть большие области Казахстана, которые нуж-
даются в газоснабжении. Легче и дешевле получать газ из России, чем
прокладывать новые маршруты за миллиарды долларов", - сказал Путин,
отвечая на вопрос главы агентства "Казинформ" Аскара Джалдинова на
встрече с руководителями ведущих мировых информационных агентств в
Санкт-Петербурге. Президент России заверил, что практически по всем
векторам между двумя странами идет очень активная совместная работа.
"В том числе благодаря Президенту Токаеву, поскольку он поддерживает
наше взаимодействие по всем направлениям", - отметил он.

Жолдауға - қолдау
Жолдау - оң өзгерістердің бастауы

Мемлекет басшысы Қасым-Жомарт Тоқаев 1 қыркүйек "Әділетті
Қазақстанның экономикалық бағдары" атты Қазақстан халқына Жолдауын
жолдаған болатын.Онда еліміз үшін маңызды, өзекті мәселелерді қозғап,
оның орындалысы мен шешілу жолдары жайлы нақты тапсырмаларды
ұсынғанды.Үкіметке берілген тапсырмалар, жоспарланған бағыттар
халықтың әл-ауқатын жақсартуға, ұрпақ болашағына, білім, медицина,
ауылдарды көтеру және басқа да бағыттарға бастау алады. Әр Жолдау ел
дамуының жаңа міндеттерін айқындап береді. Жолдау – стратегиялық
құжат. Ондағы міндеттерді жүзеге асыру мемлекетіміздің болашағын
нұрлы етеді. Ел дамуы үшін жасалынып жатқан нақты жұмыстар бүгінде
жұртшылықтың көңілінен шығуда. Жолдау — болашақтың жаршысы.
Алда тұрған бағыттар іске асып жалғасын табады деген сенімдемін.

Сағат Кеншімова,
Байдалы би ауылының кітапханашысы 

Тағайындау
Думан Өмірзақұлы Таттекенов аудандық

денешынықтыру және спорт бөлімінің
басшысы лауазымына тағайындалды.
Думан  Өмірзақұлы  1987 жылдың 2
қыркүйек айында дүниеге келген. Білімі
жоғары. Еңбек жолын 2010 жылы
Жаңаарқа  кенті әкімі аппаратының же-
текші мамандығынан бастаған. 2010
жылдың қазан айында аудан әкімі
аппаратының кадрлық бөлімнің бас ма-
маны қызметін атқарған. 2012-2013 жыл-

дар аралығында әскери борышын өтеді. 2013 жылдан бастап
«Сарыарка-ENERGY» ЖШС-де маркшейдерлік қызмет атқарды. 2014 жыл-
дан бастап Жаңаарқа кентінің жетекші маманы лауазымына қайта орнала-
сып, 2014 жылы аудандық салық басқармасына бас маман қызметіне
ауысып 2020 жылға дейін үздіксіз  атқарды. 2020 жылдан ағымдағы
жылдың 5 маусымына дейін Жаңаарқа кенті әкімінің орынбасары қызметін
атқарып келді. 

